
Skólaþing verður í Áslandsskóla 

þriðjudaginn 10. nóvember en þetta er  

þriðja skólaþingið sem haldið er í 

skólanum.  Á fyrri skólaþingum hafa 

margar góða hugmyndir komið fram og 

má þar nefna salatbar í mötuneyti, stólar 

á morgunstundum unglingadeildar og 

rassaþotur fyrir yngri nemendur. 

Okkur hér í Áslandsskóla finnst mikilvægt 

að halda skólaþing og gefa öllum í 

skólasamfélaginu tækifæri á að taka þátt í 

að móta skólasamfélagið, koma með 

ábendingar og skapa skipulagðan 

samráðsvettvang.  Enda er auðvelt að vísa 

í Aðalnámskrá grunnskóla frá 2012 hvað 

þetta varðar, en þar segir m.a.: 

„Starfsfólk skóla, nemendur og foreldrar 

mynda skólasamfélagið í hverjum skóla. 

Mikilvægt er að þessir hópar vinni vel 

saman að mótun þessa samfélags og 

þeirra umgengnishátta sem eiga að 

einkenna samskipti innan skólans og 

utan.  Til þess að það gangi vel þarf að 

ræða reglulega um áherslur og koma sér 

saman um meginviðmið.“  

 Einnig segir að:  

„Menntun og velferð nemenda er 

sameiginlegt verkefni heimila og skóla og 

samstarfið þarf að byggjast á 

gagnkvæmri virðingu, trausti, og 

upplýsingamiðlun beggja aðila, 

sameiginlegum ákvörðunum og 

samábyrgð.“ Það er nánast sama hvar 

mann ber niður í námskránni áherslan á 

samstarf, samráð og samábyrgð er mikil 

og í kafla um hlutverk skóla kemur fram 

að „Starfshættir skóla skulu mótast af 

umburðarlyndi, og jafnrétti, lýðræðislegu 

samstarfi og ábyrgð“(Aðalnámskrá 

grunnskóla, 2012). 

Meginmarkmið með skólaþingi yngri 
deildar Áslandsskóla er að efla samvinnu 
og skapa umræðu um vellíðan í 
skólasamfélaginu í víðtækum skilningi. 

Verkefninu verður skipt í þrjá þætti: 

Frístundaheimili – hvað gengur vel í 

Tröllaheimum og hvað má gera betur? 

Íþróttir og sund – hvað gengur vel í 

íþrótta- og sundtímum og hvað má ganga 
betur?  Hvernig getum við skapað þannig 
umhverfi að öllum líði vel í skólabílnum, til 
og frá sund- og íþróttatímum? 

Kennslustofur – hvað gengur vel í 

kennslustofu og hvað má ganga betur?  
Líður öllum vel í öllum kennslustofum?  
Hvað getum við gert til þess að öllum 
nemendum líði vel í öllum 
kennslustofum? 

Framkvæmd skólaþings í yngri deild 

Skólaþingið tekur fyrstu fjórar 
kennslustundirnar þriðjudaginn 
10.11.2015.   

Umsjónarkennara er heimilt að brjóta 
umræður upp með þeim hætti sem hann 
telur að skili hvað bestum árangri. 

Hver bekkur 
nýtir sína 
heimastofu og 
ganga skólans 
ef þarf til 
þinghalds.  Sá 
kennari sem á 
að hafa umsjón 
með 
viðkomandi 
kennsluhóp í 
tiltekinni 
kennslustund 
heldur utan um 
hópinn.  Með 
öðrum orðum, 
stundatafla 
heldur sér.  

Umsjónarkennurum er þó að sjálfsögðu 
velkomið að vera hjá sínum bekk, kjósi 
hann svo og verði því við komið. 

Umsjónarkennarar allra árganga 
undirbúa sína nemendur með því að 
skapa aðstæður til að ræða viðfangsefnið 
innan árgangsins í stærri eða smærri 
hópum, allt eftir því hvað hentar í 
hverjum aldurshópi.  Umsjónarkennurum 
í hverjum árgangi er t.d. velkomið að 
blanda árgangnum ef þeir telja það skili 
betri árangri. 

Umsjónarkennari og nemendur taka 
saman niðurstöður þingsins, samdægurs 
eða daginn eftir þing og ákveða í 
sameiningu hvaða fulltrúar haldi utan um 
skil til skólastjórnenda og með hvaða 
hætti best er að skila niðurstöðum. 

Skil 

Nemendur í yngri deild skila af sér 
niðurstöðum til skólastjórnenda á 
eftirfarandi tímum á sal skólans: 

Nemendur í 1. bekk – mánudaginn 
16.11.2015(á degi íslenskrar tungu) kl. 
9.10. 

Nemendur í 2. bekk – mánudaginn 
16.11.2015(á degi íslenskrar tungu) kl. 
8.50. 

Nemendur í 3. bekk – mánudaginn 
16.11.2015(á degi íslenskrar tungu) kl. 
8.35. 

Nemendur í 4. bekk – mánudaginn 
16.11.2015(á degi íslenskrar tungu) kl. 
8.15. 

Gert er ráð fyrir 5 mínútum á hvern 
árgang og þarf árgangur því að vera búinn 
að sameina niðurstöður sínar undir umsjá 
umsjónarkennara árgangsins. 

Gera skal ráð fyrir því að skólastjórnendur 
fái afrit af niðurstöðum. 

 

Þátttaka foreldra 

Umsjónarkennurum er velkomið að bjóða 
foreldrum í sínum umsjónarbekk að taka 
þátt í skólaþingi.  Skólastjóri mun senda 
stjórn foreldrafélags skólans og fulltrúum 
í skólaráði skeyti og bjóða þeim að vera í 
skólanum á þessum tíma og taka þátt 
og/eða fylgjast með umræðum. 

 

 

 
 

 

  

YNGRI DEILD 
1.-4. bekkur 

Meginmarkmið með skólaþingi 
unglingadeildar og miðdeildar 
Áslandsskóla er að efla samvinnu og 
skapa umræðu um tækni og netöryggi 
í skólasamfélaginu með aukinni 
notkun spjaldtölva við námið í 
skólanum. 

Verkefninu verður skipt í fjóra þætti: 

Netöryggi – hvaða reglur gilda í 
netsamskiptum.  Hvernig er 
fyrirmyndarhegðun á netinu? 

Nám og tækni – Hvernig er hægt að 
nýta tækni til náms, t.d. spjaldtölvur?  
Hvernig getur tæknin skilað betri 
árangri í námi?  Hver er okkar reynsla 
fyrstu mánuði skólaársins 2015-2016? 

Einelti á netinu – Hvernig birtist 
einelti á netinu?  Hvernig komum við í 
veg fyrir einelti á netinu? 

Tími og tækni – hvernig 
umgengnisreglur eigum við að hafa í 
Áslandsskóla, hvar getum við sett skýr 
mörk varðandi netnotkun?   

 

Framkvæmd skólaþings í 
unglingadeild og miðdeild 

Skólaþingið tekur fyrstu fjórar 
kennslustundirnar þriðjudaginn 
10.11.2015. 

Hver bekkur nýtir sína heimastofu og 
ganga skólans ef þarf til þinghalds.  Sá 
kennari sem á að hafa umsjón með 
viðkomandi kennsluhóp í tiltekinni 
kennslustund heldur utan utan um 
hópinn.  Með öðrum orðum, 
stundatafla heldur sér. 

Umsjónarkennarar allra árganga 
undirbúa sína nemendur með því að 
skapa aðstæður til að ræða 
viðfangsefnið innan árgangsins í 
smærri hópum, allt eftir því hvað 
hentar í hverjum aldurshópi.  
Umsjónarkennurum í hverjum 
árgangi er t.d. velkomið að blanda 
árgangnum ef þeir telja það skili betri 
árangri. 

Umsjónarkennarar skipa tvo 
nemendur úr sínum bekk í sérstakt 
þingráð árgangsins.  Þingráð sest 
saman strax að loknu þinghaldi og 
tekur saman niðurstöður fyrir sinn 
árgang um hvern umræðuþátt.  
Þingráð skipar sér ritara og ákveður 
hver skuli flytja niðurstöður. 

Skil 

Þingráð hvers árgangs kynnir síðan 
niðurstöður fyrir skólastjórnendum 
með eftirfarandi hætti: 

Unglingadeild – nemendur í 
þingráðum árganga skila af sér 
fimmtudaginn 19.11.2015 kl. 9.50 
(þessir nemendur fá leyfi í þeim 
kennslustundum sem þeir annars áttu 
að sækja á þessum tíma). 

Miðdeild – nemendur úr þingráði 
hvers árgangs með 5 mínútna skil á 
morgunstund miðvikudaginn 
18.11.2015 kl. 8.10. 

Gera skal ráð fyrir því við skil að 
skólastjórnendur fái afrit af 
niðurstöðum. 

 

Þátttaka foreldra 

Umsjónarkennurum er velkomið að 
bjóða foreldrum í sínum 
umsjónarbekk að taka þátt í 
skólaþingi.  Skólastjóri mun senda 
stjórn foreldrafélags skólans og 
fulltrúum í skólaráði skeyti og bjóða 
þeim að vera í skólanum á þessum 
tíma og taka þátt og/eða fylgjast með 
umræðum. 

 

 

UNGLINGADEILD 
& 

MIÐDEILD 

5.-10. bekkur 

Hér verður hugtakið lýðræði skýrt og 
skilgreint og hvernig hinir ýmsu 
fræðimenn tengja hugtakið við 
skólastarf með börnum.  

 

Hugtakið lýðræði er opið og hægt að 
nálgast það frá mörgum og ólíkum 
sjónarhornum. Hinn almenni 
skilningur á lýðræði er þó sá að 
einstaklingurinn og hópurinn fái að 
ráða eða að meirihlutinn hafi stjórn 
við ákvarðanatökur. Það er mikilvægt 
strax í byrjun að vinna að 
lýðræðislegum samskiptum og hlusta 
á raddir barna og hvetja börnin til að 
tjá skoðanir sínar og virða óskir þeirra.  

 

 

Eitt megin inntakið í lýðræði er 
jafnræði og jafnvægi. Ekki er þá 
einungis um valdajafnvægi að ræða 
heldur einnig jafnvægi í félagslegum 
kringumstæðum. Miklu máli skiptir að 
í hinu félagslega samfélagi sé ekki gert 
upp á milli þegnanna þannig að 
hagsmunir sumra gangi fyrir 
hagsmunum annarra.  

Ameríski heimspekingurinn John 
Dewey leggur mikla áherslu á 
einstaklinginn og að lýðræðislegt 
samfélag stuðli að því að 
einstaklingurinn fái að njóta sín. Hann 
lítur þó ekki á samfélagið sem 
vettvang einstaklinga til að vinna að 
eiginhagsmunum heldur 
sameiginlegan vettvang félagslegrar 
samvinnu sem byggist á 
sameiginlegum hagsmunum 
samfélagsins.  

 

Grundvallaratriðið í lýðræðislegri 
samvinnu, samkvæmt skilningi 
Dewey, er að hver og einn fái tækifæri 
til að leggja eitthvað af mörkum til 
samfélagsins, að hann geti upplifað 
sig sem hluta af því og að hann upplifi 
samfélagið sem vettvang þar sem 
hann getur leitast við að ná eigin 
markmiðum. 

Dewey sér skólann gegna því 
lykilhlutverki að viðhalda hinu 
lýðræðislega samfélagi. Skólinn er sú 
stofnun þjóðfélagsins þar sem helst 
ætti að vera mögulegt að gæta 
jafnræðis og koma í veg fyrir 
mismunun.  

Menntun til eflingar lýðræðis er því 
mikill ábyrgðarhlutur en um leið 
nauðsynleg forsenda þess að 
lýðræðið fái að dafna í samfélagi 
okkar. Lýðræðislegir skólar eru skólar 
sem eru opnir fyrir fjölbreytni í 
mannhafinu, fjölbreytni í samskiptum 
og getur um leið stuðlað að 
fjölbreytilegri reynslu. 

 

LÝÐRÆÐI 




